
తాంగన నిచ్చు టర్హమని యాభటు లన్నఁ దలంకి మంత్రికో

టిం గని యొప్పజెప్పు మనఁడే దివిజారి ము...

	చ.	
ఖరఖరవంశసంభవుఁ డఖండపరాక్రముఁడున్ బ్రతాపభా

స్కరుఁడును ధర్మవర్ధనుఁడు గాన జయంబు ఘటించు నాజి ని

ర్జరులు నుతింప రావణ! రసాసుత నిచ్చుట మేలటంచు సు

స్థిరమతి మాల్యవంతుఁడు వచించెను గాదె ము...

	ఉ.	
నాకును జూడ చక్రి భువనంబులు బ్రోవఁగ రామమూర్తియై

లోకమునం జనించె బుధలోలత సందియ మేని సంద్ర మీ

లోకులు గట్టువారె మదిలోఁ గనుమంచును మాల్యవంతుఁ డ

స్తోకతఁ బల్కఁడే విభునితోఁ దగురీతి ము...

	చ.	
కనుఁగవ నిప్పు లుప్పతిలఁ గన్గొని కిన్క నరాధముల్ నరా

శనుల జయించువారె యిఁకఁజాలును భూసుత నిత్తునే బలే

యని యని నిశ్చయించి నిఖిలాశలఁ గాపులు వెట్టఁ దా దశా

ననుఁడును లంకఁ గావఁడె ధనప్రభుదిక్కు ము...

	ఉ.	
మీరును దద్విధం బెఱిఁగి మేలని యుద్ధమె నిశ్చయించి దు

ర్వారబలాఢ్యు లౌకపుల వారికి దీటు నమర్చి తత్పుర

